MINUTI 



KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR L‑AFFARIJIET EKONOMIĊI U FINANZJARJI


LAQGĦA NRU 1


It‑Tlieta, 21 ta’ Mejju 2013


Il‑Kumitat Permanenti dwar l‑Affarijiet Ekonomiċi u Finanzjarji ltaqa’ fil‑Palazz, il‑Belt Valletta,  fis‑7.21 p.m.

L‑Onor. Silvio Schembri, President tal‑Kumitat, ippresieda.


PREŻENTI: Il‑Ministru għall‑Finanzi l‑Onor. Edward Scicluna, l‑Onor. Robert Arrigo, l‑Onor. Charles Buhagiar, l‑Onor. Kristy Debono, l‑Onor. Michael Falzon u l‑Onor. Tonio Fenech.


TALBA

Il‑President tal‑Kumitat qal it‑talba.


PREŻENTAZZJONI TA’ KARTI

Il‑President tal‑Kumitat ippreżenta u qiegħed fir‑records tal‑Kumitat id‑dokument li ġej:

Dokument 1 	Ittra mingħand l‑Ispeaker dwar il‑parteċipazzjoni tiegħu fil‑laqgħa tal‑Ispeakers tal‑Unjoni Ewropea li nżammet ġewwa Nikosija bejn il‑21 u t‑23 ta’ April 2013. 


PERMESS LILL‑MEDIA

Il‑President informa lill‑Kumitat li kien hemm membri tal‑media li wrew ix-xewqa li jieħdu xi ritratti u filmati tal‑ewwel parti tal‑laqgħa.  

Il‑Kumitat qabel li jingħata l-permess.
PROGRAMM TA’ ĦIDMA TAL‑KUMITAT

Il‑President tal‑Kumitat għamel introduzzjoni qasira dwar il‑pjan ta’ ħidma għall‑Kumitat dwar l‑Affarijiet Ekonomiċi u Finanzjarji mwaqqaf f’din il‑Leġiżlatura. Il‑ħsieb tal‑President huwa li jlaqqa’ l‑Kumitat b’mod regolari minn tal‑inqas darba kull ħmistax, jew iżjed sikwit jekk ikun hemm bżonn.

F’dawn il‑laqgħat il-Kumitat għandu:

· Jiltaqa’ mad‑diversi awtoritajiet regolatorji Maltin li jkopru s-setturi ekonomiċi tal‑pajjiż;
· Jżomm kuntatt regolari mal‑Gvernatur tal‑Bank Ċentrali ta’ Malta u jiddiskuti rapporti maħruġa b’mod regolari mill‑istess Bank; u
· Jiskrutinja proposti Ewropej konnessi mal‑ekonomija u l‑finanzi li jiġu riferuti lilu mill‑Kumitat dwar l‑Affarijiet Barranin u Ewropej.
Il‑President avża wkoll illi hemm il‑ħsieb illi l‑Membri tal‑Kumitat jagħmlu żjara lill‑Bank Ċentrali ta’ Malta.


PREŻENTAZZJONI MILL‑PROF. JOSEF BONNICI, GVERNATUR TAL‑BANK ĊENTRALI TA’ MALTA 

Il‑Gvernatur tal‑Bank Ċentrali, il‑Prof. Josef Bonnici, ġie mistieden sabiex jagħmel preżentazzjoni dwar il‑Mission Concluding Statement tal‑Fond Monetarju Internazzjonali (IMF) għal Malta għas‑Sena 2013.

Wara l‑preżentazzjoni kien hemm diskussjoni.


AFFARIJIET OĦRA

Il‑President informa lill‑Kumitat illi huwa kien talab lill‑Iskrivan tal‑Kamra sabiex mal‑Kumitat ikun hemm assenjat research analyst mill‑pool ta’ research analysts tal‑Parlament, li jkollu sfond akkademiku u professjonali fl‑oqsma tal‑ekonomija, finanzi u affarijiet Ewropej. Barra minn hekk huwa talbu wkoll illi fejn ikun meħtieġ il‑Kumitat ikun jista’ jqabbad esperti indipendenti sabiex jassistuh fil‑preparazzjoni ta’ rapporti dwar temi speċifiċi. 

Il-Kumitat qabel ma’ dawn iż-żewġ talbiet.

Il-President ippropona illi fil-laqgħa li jmiss il‑Kumitat jistieden lill‑Gvernatur tal‑Bank Ċentrali u ċ‑Chairman tal‑Awtorità ta’ Malta għas‑Servizzi Finanzjarji sabiex jagħmlu preżentazzjonijiet dwar it‑tisħiħ tal‑Unjoni Monetarja Ewropea u l‑pjanijiet għal Unjoni Bankarja.
	
Fid‑9.10 pm il‑Kumitat aġġorna għal data li tiġi komunikata aktar tard.










ELEANOR SCERRI
SKRIVAN TAL‑KUMITAT

PRESIDENT TAL‑KUMITAT 

